
Incumbensa 
La Casa Sogn Giusep sco fundaziun ecclesiastica vegn incumbensada da menar ina 

casa per concarstgauns attempai, che basegnan assistenza e tgira, ord la vischnaun-

ca da Sumvitg ed ordlunder. 

Entras assistenza e tgira cumpetenta e respectusa duei la qualitad da veta da nossas 

cussadentas e cussadents vegnir mantenida e promovida cun respectar ils confins 

pusseivels. Leutier s'auda era igl accumpignament en temps da crisa e sin pugn da 

mort. 
 

Etica  
Nus sesentin obligai a principis cristians ed essan politicamein neutral. Nus essan denton 

era fetg aviarts ad ulteriuras opiniuns culturalas e religiusas. 

Las cussadentas ed ils cussadents duein sesentir protegi e da casa tier nus. Nus 

respectein lur individualitad, risguardein lur biografia e lur ambient da famiglia, 

schurmegein lur sfera intima, assistin els en lur habilitads e pusseivladads e concedin ad 

els ina libertad persunala la pli pusseivla. 
 

Cultura linguistica 
Sco lungatg da conversaziun vegn il retoromontsch tgiraus ton sco pusseivel. Il tudestg 

vegn applicaus lu, cu ils confins survargan las pusseivladads da discuors e translaziun el 

retoromontsch.   
  

Disposiziun 
Nossa tenuta da cooperar e separticipar alla direcziun vegn purtada da stema 

vicendeivla, communicaziun aviarta e confidonza. Nus essan cunscients da noss'atgna 

responsabladad ed ademplin noss'incumbensa surdada a nus.  
 

Colluvreras e colluvrers 
Nus mettein peisa sin ina squadra motivada da forzas cumpetentas che gidan 

activamein a formar il mintgadi en nossa casa. Perquei eligin nus cunscienziusamein las 

colluvreras ed ils colluvrers ed entruidein els adequat a lur camp d'activitad.  

Nus essan cunscients, che nossa veta munta in cuntinuau emprender e separticipein  a 

cuors qualificai e cunvegnents. 
 

Publicitad 
La Casa Sogn Giusep sepresenta sco liug da sentupada denter vegl e giuven e vul 

esser sco libra instituziun enviers la publicitad in partenari attractiv ed aviert e tgirar bien 

contact denter la casa e la publicitad. 
 

Finanzas 
Il menaschi sto  purtar finanzialmein sesez. Ils mieds che stattan a disposiziun vegnan 

administrai ed impundi cunscienziusamein e tenor principis economs. 
 

Avegnir 
Nus lein star aviarts pil svilup e pil niev. Igl avegnir sco casa autonoma sto restar 

segiraus. 

Muossavia tiel tema demenz 

 

Portret human 
Carstgauns cun demenz ein persunalitads individualas che san per part buca 

cumparter pli nossas normas da viver e nossa conduita da valurs. 

Ambient d’habitar, oasas individualas el mintgadi sco era l’architectura dil curtin 

sustegnan il beinesser dils cussadents pertuccai. Quels sentan duront 24 uras per di 

assistenza e tgira cumpetenta ed adequata a lur basegns. 

 

Colluvreras e colluvrers 
Colluvreras e colluvrers ein era sin quei camp la resursa la pli impurtonta. Lur fermezia 

consista en in permanent tschercar ils basegns actuals dils cussadents pertuccai. 

Plinavon enqueran els vias pusseivlas per sligiar quels. Colluvreras e colluvrers disponan 

sur cumpetenta enconuschientscha professiunala ed ein scolai adequatamein; els 

vegnan accumpignai per cheutras puder cumparter la responsabladad pil 

schabegiau ella gruppa. 

 

La publicitad 
Nus lein vegnir renconuschi sco instituziun appreziada e cumpetenta per cheutras saver 

vegnir recumandai activamein d’autoritads, da miedis e da persunas privatas sco era 

d’autras organisaziuns. 

 


